BEKENDSTELLING VAN ONS VERSLAG
VOORSITTER SE BOODSKAP

Voorsitter
se boodskap

Inleiding

k het nog altyd geglo dat ons kan, en moet, leer uit die
Egeskieden's Dit is niks anders as om die bedryfsomgewing in

oénskou te neem nie. Vandag is die wéreld in 'n greep van
veranderlikheid en is 'n herbedrading van die globale ekonomie
onderweg. By nabetragting oor hoe die nuwe werklikheid
benader moet word, teen die agtergrond van Suid-Afrika se rol as
gasheer vir die Groep van Twintig (G20)-beraad, het ek nagedink
oor die ontstaan van die forum van G20 lande wat na die
finansiéle krisis in Asié 26 jaar gelede ontstaan het. In daardie
tyd, kort na die finansiéle krisis in Asié in 1997-98, het die ministers
van finansies en goewerneurs van sentrale banke gereageer
op die woelinge en paniekwaarskuwings deur 'n informele
besprekingsforum vir die wéreld se grootste ekonomieé byeen
te roep om aandag aan 'n reeks globale ekonomiese kwessies
te gee, asook om internasionale ekonomiese en finansiéle
beleide te kodrdineer.

Vandag, soos Mark Twain in The Gilded Age gewaarsku het,
rym die geskiedenis. Ons leef in 'n bloeitydperk van innovasie,

beide in besigheid en tegnologie, 'n toename in geopolitieke
spanning en globale ekonomiese druk, voortslepende oorloé en
handelsdispute, kuberaanvalle; sowel as gesprekke oor menslike
intelligensie teenoor kunsmatige intelligensie. Hierdie vlakke van
onsekerheid en spanning is nie goed vir kapitaalmarkte nie en
maak beleggings meer uitdagend. Die G20-leiers se optimisme
en verbintenis gedurende die finansiéle krisis in Asié het ook
vorm aan ons groep se leierskapsfilosofie gegee.

Regdeur die groep se geskiedenis was ons nog altyd daartoe
verbind om nie alleen moeilike omstandighede te hanteer
nie, maar dit ook op 'n beslissende wyse te omskep in nuwe
geleenthede om langtermynwaarde vir ons belanghebbendes
te ontsluit. Ons groep se pro-aktiewe en gedissiplineerde
benadering tot kapitaaltoewysing, in  vennootskap met
bestuurspanne en mede-aandeelhouers, bly 'n sleutelprioriteit.
Na 'n aantal moeilike jare is dit vir ons aangenaam om oor
ons beter resultate vir die 2025-finansiéle jaar verslag te doen,
wat die resultaat van die langtermynsiening is.



GEINTEGREERDE JAARVERSLAG
2025

In die vorige verslag het ons sommige van die makro-ekonomiese
uitdagings uitgelig wat ons groep en ander besighede mee
te make het. Tot nou, en hoewel daar merkbare verbeterings
was, bestaan sommige uitdagings steeds. Inflasie, stygende
skuldvlakke, handelsbeleidonsekerheid en die verlangsaming
van groei bly ‘'n bron van kommer. Daarby is verbruikers- en
sakevertroue laag, wéreldwyd.

Plaaslik, terwyl daar 'n afname in die repokoers en voorkoms
van beurtkrag was, word ons groep en ander besighede steeds
gekonfronteer deur werklikhede wat sakebedrywighede nadelig
raak. Dit sluit in gebrekkige infrastruktuur, uitdagings ten opsigte
van energieverskaffing, fiskale druk, stygende werkloosheid
en daarby lae ekonomiese groei en politieke onstabiliteit. Ons
groep het nog altyd begrip daarvoor gehad dat stormagtige tye
groot geleenthede skep vir diegene wat 'n langtermynsiening
het ten opsigte van waardeskepping.

As 'n groep het ons al vantevore uitdagende ekonomiese tye
beleef, waar uitkomste onseker was. Ons glo dat die groep goed
geplaas is, met 'n sterk balansstaat en gehalte bates, om die
huidige storms die hoof te bied.

Daarby is verantwoordelikheid deel van Remgro se erfenis.
Ons verantwoordelikheid strek verder as aandeelhouers tot die
groter Suid-Afrikaanse gemeenskap. Daarom ons onwrikbare
geloof in die noodsaak om in entrepreneurs te belé, asook in die
ontwikkeling en bemagtiging van gemeenskappe.

Ons glo om die uitdagings van vandag die hoof te bied
benodig 'n doelgerigte fokus, asook die bedrewenheid om
ontwrigtings te hanteer, terwyl dissipline gehandhaaf word in
die toewysing van kapitaal tot voordeel van aandeelhouers
en ons gemeenskappe.

'n Jaar gelede het ons aan u gesé dat ons nooit 'n korttermynsiening
ten opsigte van prestasie neem nie en ook die lokval van binére
denke vermy. Dieselfde kan gesé word oor ons beter resultate;
ons is nog nie waar ons graag wil wees nie en bly daartoe verbind
om volgehoue verbetering in die portefeulje te bewerkstellig.
Ons sal voortbou op hierdie momentum met dryfkrag, dissipline en
vasbes|otenheid.

As dit nie vir die finansiéle krisis in Asié was nie, sou die wéreld
moontlik nooit 'n forum van G20-lande gehad het nie. Ons groep
is gestig in 'n tydperk van globale onsekerheid in die atoom-era
en die gevolglike ekonomiese opbloei wéreldwyd. Daarom, en
ondanks volgehoue makro-ekonomiese uitdagings, verkies ons
om realistiese optimiste te bly.

Soos voorheen genoem, bly ons fokus: gedissiplineerde
kapitaaltoewysing en aktiewe vennootskap met bestuurspanne
om volhoubare prestasie by die onderliggende beleggings te
bewerkstellig ten einde langtermynwaarde aan ons aandeelhouers
te lewer. En dit, weereens, neem tyd.

Ons waardeer die vertroue wat u, as belanghebbendes, in ons
groep plaas en dit is aangenaam om oor die beter resultate verslag
te doen en ons verbintenis te herbevestig om voort te bou op
hierdie momentum om langtermynwaarde vir u te skep.

Finansi€le vertoning

Remgro se intrinsieke netto batewaarde per aandeel het met 16.5%,
vanaf R251.01 op 30 Junie 2024 tot R292.34 op 30 Junie 2025,
toegeneem. Die sluitingsaandeelprys op 30 Junie 2025 was
R158.20 (2024: R136.09), wat 'n diskonto van 45.9% (2024: 45.8%)
tot die intrinsieke netto batewaarde verteenwoordig. Verdere
besonderhede word in die hoofuitvoerende beampte se verslag
op bladsy 23 verskaf.

Vir die jaar onder oorsig het wesensverdienste met 38.6%,
vanaf R5 647 miljoen tot R7 827 miljoen toegeneem, terwyl
wesensverdienste per aandeel (WVPA) met 38.4%, vanaf R10.18
tot R14.09 toegeneem het. Die toename in wesensverdienste
is as gevolg van beter bedryfsresultate deur die meeste van
Remgro se onderliggende beleggings, laer finansieringskoste
asook die negatiewe impak van wesentlike korporatiewe
transaksies in die vergelykende tydperk. Verdere besonderhede
word op bladsy 30 van die hoof finansiéle beampte se verslag
verskaf.

Dividend

Die direksie het 'n finale dividend van 248 sent (2024: 184 sent) per
aandeel goedgekeur. Die totale gewone dividende per aandeel
vir die jaar tot 30 Junie 2025 bedra dus 344 sent (2024: 264 sent).

Na afloop van die verkoop van Remgro se belegging in British
American Tobacco plc, het die direksie ook 'n spesiale dividend
per aandeel van 200 sent verklaar, ter bevestiging van ons
toewyding om ons nie-kern blootstellings te verminder en tot
doelbewuste kapitaaltoewysing.

Volhoubaarheid

Remgro bly verbind tot sy primére doelwit om 'n vennoot
in Suid-Afrika se welvaart te wees deur volhoubare groei en
langtermynwaarde vir alle belanghebbendes te skep. Om dit
te bewerkstellig, vorm volhoubaarheid, deur verantwoordelike
investering, ‘n integrale deel van ons besigheid. In hierdie
verband is ons ESG-strategie gegrond op die volgende drie
pilare: verantwoordelike rentmeesterskap as belegger, ESG
integrasie regoor die groep en die ontsluiting van gedeelde
waarde vir ons land.

As 'n gediversifiseerde houermaatskappy en beleggings-
bestuurder is ons strategiese prioriteit om leiding aan volhoubare
besighede te gee deur ESG en volhoubaarheid vas te 1& in ons
beleggingsproses, en om saam met finansiéle opbrengste
positiewe en langtermyn maatskaplike impakte te bewerkstellig.
Ons is trots op ons pogings ten opsigte van ESG-aksie regoor die
groep, alhoewel dit steeds 'n voortdurende reis na verbetering
is. Ons brei ons rapportering uit om meer deursigtigheid aan
openbaarmaking te gee ten einde vertroue in Remgro te skep
en belanghebbendes in staat te stel om meer ingeligte besluite
te neem, soos onlangs gedemonstreer deur die gunstige reaksie
op veranderinge in ons vergoedingsbeleid en openbaarmakings.
Meer besonderhede oor ons volhoubaarheidsreis kan gevind
word in die ESG en Volhoubaarheidsverslag wat op die
maatskappy se webwerf by www.remgro.com beskikbaar is.

Ons bly verbind tot ons langtermyndoelwit om 'n verantwoordelike
beleggingsrentmeester te wees. Saam met hierdie verbintenis,
en geanker in die beginsel om die regte ding te doen, sal ons
voortgaan om goeie vordering te maak, omdat hierdie beginsel
vasgelé is in ons algehele sakestrategie en die dryfkrag verskaf vir
ons uiteindelike sukses.



Veranderinge aan die direksie

Mnre Fred Robertson en Peter Mageza het met ingang van
30 Junie 2025 as onafhanklike nie-uitvoerende direkteure
uitgetree. Dit is vir die direksie aangenaam om die aanstelling
vanaf 1 Julie 2025, van me Sonja De Bruyn as ondervoorsitter
aan te kondig.

As nie-uitvoerende direkteure van Remgro het Fred en Peter
se waardevolle bydrae gesamentlik oor vier dekades gestrek.
Die groep het groot voordeel getrek uit die besondere bydrae
wat hulle in hul onderskeie rolle gelewer het; deur op verskillende
direksiekomitees te dien en Fred as uittredende ondervoorsitter van
die direksie.

Namens die direksie wil ek graag my waardering uitspreek
teenoor Fred en Peter vir hul diens en waardevolle bydrae oor
die jare.

Ten slotte

Graag bedank ek alle belanghebbendes vir hul voortgesette
ondersteuning en vertroue, asook die direksie en werknemers
by die kern en regoor ons onderliggende beleggings
vir hul harde werk, toewyding, ondersteuning en lojaliteit.

Met ons beproefde beleggingsfilosofie, visie, en vermoé om die
uitdagings daadwerklik aan te pak, tesame met ons innoverende
benadering en veerkragtige bateportefeulje, bly ek vol vertroue
in ons vermoé om stewige volhoubare aandeelhouersopbrengste
te lewer en volhoubare langtermynwaarde vir belanghebbendes
te skep.

Met inagneming van die potensiaal vir voortgesette
markonbestendigheid en globale onstabiliteit sal ons 'n
gematigde benadering ten opsigte van kapitaalaanwending volg,
ondersteuning van ons huidige portefeulje en vennootskappe

prioritiseer, terwyl nuwe geleenthede selektief ondersoek sal word.

Ons het rede om ons oortuiging gestand te doen, naamlik die
toekoms maak saak.

e L

Johann Rupert
Voorsitter

Stellenbosch
22 September 2025



